ОБРАЗЛОЖЕНИЕ НА ПРЕДЛОГ ЗАКОНОТ ЗА ИЗМЕНУВАЊЕ НА ЗАКОНОТ ЗА ЕНЕРГЕТИКА
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Со членот 1 од предложениот Закон се предлага да се избрише обврската за лицата од јавниот сектор да обезбедат најмалку еднаш на секои три години енергетски контроли за зградите или градежните единици во кои што ја вршат дејноста,

Со член 2 од предложениот Закон се пропишува дека сертификатот за енергетска контрола за државните и за сите правни субјекти да не се обновува на три години туку важноста на истиот да биде 10 години
Со член 3 од предложениот Закон се дава одложена примена на одредбите од член 134 став (2) точка 4 и став (7) за зградите или градежните единица  кои се изградени до денот на влегување во сила на овој закон обврската за обезбедување на сертификат за енергетски карактеристики на зграда ќе отпочнат да се применуваат со денот на пристапување на Република Македонија во Европската унија. Исто така се дава и одложена примена на обврските од од член 134 став (4) кои ќе отпочнат да се применуваат со денот на пристапување на Република Македонија во Европската унија. 
Со член 4 од предложениот Закон  се дава одложена примена на одредбите од одредбите од член 136 став (5) и став (7) за зградите или градежните единица  кои се изградени до денот на влегување во сила на овој закон обврската за обезбедување на сертификат за енергетски карактеристики на зграда ќе отпочнат да се применуваат со денот на пристапување на Република Македонија во Европската унија. 

Со членот 5 се овластува Законодавно-правната комисија на Собранието на Република Македонија да утврди пречистен текст на Законот за енергетика.

Со членот 6 се утврдува дека предлог Законот по донесувањето влегува во сила осмиот ден од денот на објавувањето во „Службен весник на Република Македонија“.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во предложените одредби се во функција на соодветна практична имплементација на предметниот закон.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА


Со донесувањето на предложениот Закон за изменување на Законот за енергетика ќе се направи одложување на роковите од Законот за енергетика кои се однесуваат на примена на одредбите од европското законодавство за енергетски карактеристики на зградите, за кое постојат обврски превземени со Договорот за основање на енергетската заедница. На тој начин ќе се направи одложување и на примената на дел од предвидените мерки и проекти од Стратегијата за унапредување на енергетската ефикасност во Република Македонија до 2020 година и Акциониот план за енергетска ефикасност. 


Од друга страна, со одложување на примена на дел од одредбите од европското законодавство во областа на енергетската ефикасност на зградите, како што е прибавувањето на сертификати за енергетски карактеристики на зградите, ќе се овозможи подолг период за подготовка на пазарот во Република Македонија за отпочнување за примена на овие одредби и избегнување на дополнителни трошоци за прибавување на сертификати за енергетски карактеристики на зграда, посебно за приватниот сектор. 

